
Бул макалада коомдун өзгөрүлмөлүү шартында Кыр-

гызстан айылдарынын социалдык иденттешүүсүнүн ай-

рым көрүнүштөрү талдоого алынып, Кыргызстандын со-

циалдык-экономикалык жалпы турмушун иликтеп изилдөө-

дө кыргыз айылдарынын  абалын талдоо бүгүнкү күндөгү 

актуалдуу маселелерден экендиги белгиленет. Кыргыз-

стандын келечек тагдыры айылдардын социалдык-эконо-

микалык өнүгүшү менен тыгыз байланыштуу. Андыктан 

өлкөнүн аймактары канчалык күчтүү болсо, өлкөбүз ошон-

чолук күчтүү мамлекет болоору талашсыз. Ушуга байла-

ныштуу, каралып жаткан мезгилдеги радикалдуу социал-

дык-экономикалык реформалардын шартындагы айыл ай-

мактарынын социалдык жактан өнүгүү тажрыйбасын 

изилдөө олуттуу илимий-теориялык жана практикалык 

мааниге ээ. Өзгөчө соңку мезгилдерде социомаданий өзгө-

рүүлөрдүн жалпы коомдун социалдык иденттүүлүгүнө, 

иденттешүүсүнө тийгизген таасири боюнча маселелер ак-

туалдуу болуп келүүдө.Андыктан иденттүүлүк жана 

иденттешүү түшүнүктѳрү соңку мезгилдерде жашоо-ти-

ричиликтин бардык чѳйрѳсүндѳ жана социология илиминде 

кеӊири колдонула баштады. 

Негизги сөздөр: айыл, айыл жашоочулары, айылдык 

аймак, жашоо деңгээли, жашоо сапаты, социалдык өнүгүү, 

иденттүүлүк, иденттешүү, социалдык иденттүүлүк, со-

циомаданий иденттүүлүк. 

В данной статье рассматриваются некоторые про-

явления социальной идентификации сельского населения 

Кыргызстана, а также учитывая социально-экономиче-

ские развития кыргызских сел в республике, необходимо ос-

тановится на сегоднящний день на этих актуальных проб-

лемах. Судьба развития сел в Кыргызстане тесно 

взаимосвязано с его будущим социально-экономическим 

развитием. Поэтому очень важно, если будем развивать в 

каждом регионе сельские местности, и настолько они 

будут развиты, тогда и наша страна тоже будет очень 

сильной страной. В связи с этим рассматриваемые 

радикально социально-экономические реформы, в условиях 

развития сельских регионах интенсивно исследуется и 

имеет большое научно-теоритческое и практическое 

значение. Особенно остро стоить в последное время  

социокультурное развитие общества которое влияет на 

социальной идентичности и на отношении социальной 

идентификации сельского населения, которое на сегод-

няшний день очень актуально. Поэтому идентификация и 

понятия об идентичности затрагивают все сферы 

включая науку социологию и применяется во всех областях 

жизни нашего общества.  

Ключевые слова: село, жители села, сельский регион, 

уровня жизни, качество жизни, социальное развитие, иден-

тичности, идентификации, социальной идентичности, со-

циокультурной идентичности.  

This article discusses some manifestations of the social 

identification of the rural population of Kyrgyzstan, and also 

taking into account the socio-economic development of Kyrgyz 

villages in the republic, it is necessary to dwell on these current 

problems today. The fate of rural development in Kyrgyzstan is 

closely related to its future socio-economic development.  There-

fore, it is very important if we develop rural areas in each re-

gion, and they are so developed, then our country will also be a 

very strong country. n this regard, the radical socio-economic 

reforms under consideration, in conditions of rural develop-

ment, are intensively researched and have great scientific, theo-

retical and practical significance. In recent times, the sociocul-

tural development of society has been particularly acute, which 

affects social identity and the social identification of the rural 

population, which is very relevant today. Therefore, identifica-

tion and concepts of identity affect all areas including the 

science of sociology and are applied in all areas of our society. 

Key words: village, villagers, rural region, standard of 

living, quality of life, social development, identity, identification, 

social identity, sociocultural identity. 

Бүгүнкү күндө коомдун өзгөрүлмөлүү шартында 

Кыргызстандагы айыл жергесиндеги калктын социал-

дык жашоосунун сапатын жогорулатуу негизги мил-

деттерден болуп эсептелет. 

Кыргызстандын социалдык-экономикалык жал-

пы турмушун иликтеп изилдөөдө кыргыз айылдары-

нын  абалын талдоо бүгүнкү күндөгү актуалдуу масе-

лелерден. Кыргызстандын социалдык-экономикалык 

турмушун изилдөө, андагы топтолгон маселелерди 

чечүүгө арналган илимий изилдөөлөрдү жүргүзүүдө 

айыл аймактарынын абалына көңүл буруу азыркы 

учурдун талабы.  

Кыргызстандын келечек тагдыры айылдардын 

социалдык-экономикалык өнүгүшү менен тыгыз бай-

ланыштуу. Андыктан өлкөнүн аймактары канчалык 

күчтүү болсо, өлкөбүз ошончолук күчтүү мамлекет 

болоору талашсыз. Ушуга байланыштуу, каралып 

жаткан мезгилдеги радикалдуу социалдык-экономи-

калык реформалардын шартындагы айыл аймакта-

рынын социалдык жактан өнүгүү тажрыйбасын изил-

дөө олуттуу илимий-теориялык жана практикалык 

мааниге ээ.  

Бүгүнкү күндүн тажрыйбасынан алып карай тур-

ган болсок өндүрүшкө шарт түзүү үчүн айыл жерле-

ринин социалдык жактан өнүгүүсүнө өзгөчө маани 

берүү керек. Анткени Кыргызстан агрардык өлкө бол-

гондуктан калктын 65% ашыгыраагы айыл жергеси-

нин жашоочулары болуп саналат. Ошондуктан өлкө-

дөгү өндүрүштүн негизги звеносу катары айыл чарба 

тармагы болуп саналат. Калктын демографиялык ка-

лыптанышы жана айыл-чарба багытынын өнүгүшү, 

калктын социалдык керектөөлөрүн канааттандыруу-

нун негизинде ишке ашат.  

Айыл аймактарынын өнүгүшү материалдык жа-

на руханий компоненттердин биримдигинде каралып, 

айыл аймактарынын социомаданий уникалдуулугу-

нун негизинде аларды өркүндөтүүнүн негизги багыт-

тарын аныктоодо башкы ролду ойнойт жана айылдын 

социомаданий келбети анын негизинде калыптанат.  

Республикалык социологдордун пикири боюнча 

жашоо сапатынын көйгөйү айрыкча айыл жергесинде 

көбүрөөк даражада сезилет. Айыл жерлериндеги жа-

шоочулардын жашоо деңгээлин жана сапатын жого-

рулатуу мамлекеттин эң башкы маселелеринен болуп 

алдыга чыгууда. «Аймактарды өнүктүрүү жылы» деп 

жарыялаган 2018-жыл жана андагы негизги иш-ара-

кет аймактарды өнүктүрүүгө, жаңы жумушчу орун-

дарды түзүүгө, айыл жеринде ишкерликти өнүктүрүү-

гө жагымдуу шарттарды түзүүгө багытталган. Ал эми 

2019-жылы региондорду өнүктүрүү багыты уланты-

лып, ошол эле учурда санарип технологиялар элдин 

жашоосун жакшыртуунун маанилүү фактору болуп 

эсептелерин эске алып, 2019-жыл Региондорду өнүк-

түрүү жана өлкөнү санариптештирүү жылы деп жа-

рыяланды. Кыргызстан келечекте инновацияларга 

жана билимге таянган, өнүккөн маалыматтык коому 

бар өлкө болушу шарт. Мамлекет тарабынан адам ка-

питалын өнүктүрүү үчүн жагымдуу шарттар жетиш-

түү деңгээлде түзүлүшү керек. Жогоруда аталган 

милдеттер менен катар эле балдарды, өзгөчө жетим 

балдарды, оор турмуштук жагдайда калган балдарды 

жана ден соолугунун мүмкүнчүлүгү чектелген бал-

дарды колдоону мамлекеттик саясаттын артыкчы-

лыктуу багыты катары аныктоо зарыл экендиги бел-

гиленип, 2020-жыл Кыргызстанда "Аймактарды 

өнүктүрүү, өлкөнү санариптештирүү жана балдар-

ды колдоо жылы" деп жарыяланды. Быйылкы жылы 

дагы бир артыкчылыктуу багыт – балдарды колдоо 

багытына арналды [1].   

Бүгүнкү күндө социомаданий өзгөрүүлөрдүн 

жалпы коомдун социалдык иденттүүлүгүнө, идентте-

шүүсүнө тийгизген таасири боюнча маселелер ак-

туалдуу болуп келүүдө.  Иденттүүлүк процесстери-

нин заманбап социомаданий контексти бир канча 

өзгөчөлүктөргө ээ: саясий жана экономикалык түзү-

лүштөрдүн кайра уюштурулушу, социалдык катмар-

дык системанын татаалдашы, социалдык өз ара ала-

калашуу чегинин кенейиши, маалымат агымынын 

өсүшү, маданий көп түрдүүлүгү.  

Бүгүнкү күндөгү иденттүүлүк түшүнүгү “латын 

сөзүнөн алынган «Identity» - «иденттүүлүк» (идентич-

ность) жана «identifico» - иденттешүү (идентифика-

ция) сѳздѳрү кыргыз тилинде «иденттүүлүк» - «ок-

шоштук», «бирдейлик»; ал эми «иденттешүү» - ок-

шоштуруу, окшотуу; окшошуу деген түшүнүктѳр 

менен түшүндүрүлөт. XX кылымдын экинчи жары-

мында жана XXI кылымдын башталышында бул тү-

шүнүктѳр жалпы психологияда, социалдык психоло-

гияда антропология, тарых илимдеринде жана бүгүн-

кү күндө социологияда эӊ кеӊири колдонула баштал-

ды. Бул латын тилинен келген илимий түшүнүктѳрдү, 

кыргыз тилинде «иденттүүлүктү» ѳзгѳрүүнүн жана 

ѳнүгүүнүн, ал эми «иденттешүүнү» – саясаттын, ара-

кеттин натыйжасында келип чыккан жаңы касиет деп 

эсептеп, аларды эч ѳзгѳрүүсүз эле колдоно берүүгө 

болот” деп белгилеген  профессор К.Исаев [2]. Ошен-

тип, иденттүүлүк жана иденттешүү түшүнүктѳрү XX 

кылымдын аягында жашоо-тиричиликтин бардык 

чѳйрѳсүндѳ жана социология илиминде эӊ кеӊири 

колдонула баштады. 

Иденттүүлүк – инсандын ошондой эле улуттун, 

калктын башкалардан айырмаланган же бирдейлигин 

сезе турган сапаттарынын, ишениминин, идеясынын 

жыйынтыгы. Иденттешкендик – бул инсандын же 

улуттун цивилдүүлүгүнүн эл аралык деӊгээлге кѳтѳ-

рүлүшү. Иденттүүлүктүн калыптанышына жана бе-

кемделишине–атап айтканда ѳлкѳлүк, жарандык, 

улуттук, этностук, маданий, диндик, саясый чѳлкѳм-

дүк - аталган иденттештирүүлѳрдүн деӊгээлине коом-

до үстѳмдүк эткен идея, идеал баалуулуктар жана 

мамлекеттин саясаты, ошондой эле башкаруучу эли-

танын билим, каада-салт, символ, элес, кѳпчүлүк маа-

лымат каражаттары аркылуу жүргүзгѳн иш-чаралары-

нын жыйынтыгына түздѳн-түз кѳз каранды.  

Ааламдашуу шартында иденттүүлүк жана идент-

тешүү маселелери абдан актуалдуу болууда. Булар 

жаӊыдан бутуна тура баштаган кыргыз мамлекетинин 

гүлдѳп-ѳнүгүүсү үчүн негизги пайдубал боло алат. 

Мамлекетти жарандык, этникалык, маданияттык, 

диний жана жаштардын иденттүүлүгү жана идентте-

шүүсү аркылуу чыӊдоо, ѳзгѳртүү, ар тараптан ѳнүк-

түрүү стратегияларын аныктоо, тактоо маанилүү ка-

дамдардын бири болуп саналат. Бүгүнкү күндѳ дайы-

ма ѳзгѳрүлүп жаткан коомду изилдеп, анын ѳнүгүү 

божомолун тактап, аныктап туруу адамзаттын орчун-

дуу маселеринин бири.  

Кийинки кездерде өзгөчө социалдык-экономи-

калык иденттүүлүк суроолору өтө активдүү түрдө 

талкууланып келүүдө. Анткени Кыргызстандын өнү-

гүүсүндөгү социалдык-тарыхый шарттар, базар эко-

номикасына өтүүсү жалпы коомдун аң-сезиминдеги 

чоң өзгөрүүлөргө алып келди. Ар бир адам өзүн коом-

дун башка мүчөлөрү менен жалпы бир окшоштуктар-

дын негизинде иденттештирет же башкача айтканда 

иденттүүлүк сезимин калыптандырат жана өнүктү-

рөт. Бул иденттешүүнүн негизинде инсан социалдык 

жактан башкалар менен байланышка чыгат жана 

коомдун андан аркы бекемделишине жана өнүгүшүнө 

салым кошот.  

“Идентүүлүк” кубулушуна социологиялык масе-

ле катары постсоветтик өлкөлөрдүн окумуш-туулары, 

анын ичинде кыргыз социологиялык коомчулугу да 

акыркы мезгилдерде олуттуу маани берип келет. Бул 

жагдай мурунку советтик мамлекеттердин жана коом-

дордун транзиттик абалы менен түшүндүрүлөт. Салт-

туу түрдө “иденттүүлүк” түшүнүгү инсанга тиешелүү 

пайдаланылып келсе, бүгүн анын мааниси бир кыйла 

кеңейди. Жеке “инсандык” иденттүүлүк менен катар 

эле социалдык иденттүүлүк коомдогу адамдардын 

жүрүм-турумун, аң-сезимин жөнгө салуучу маанилүү 

механизм катары эсептелет. Ал эми “социалдык 

иденттүүлүк” деп адамдын тигил же бул социалдык 

категорияларга, улутка, класска, жыныстык, кесип-

тик, курактык ж.б. топторго таандыктыгын аңдап се-

зишин айтабыз. Таандык сезиминин пайда болушу 

кайсы бир топко тиешелүү ченемдерди, социалдык 

ролдорду, баалуулуктарды, жүрүм-турум үлгүлөрүн 

өздөштүрүү аркылуу ишке ашат. Мунун натыйжа-

сында адам өзүн белгилүү бир топтун мүчөсү катары 

сезет. Бул жүрүш иденттешүү деп аталат. Иденттешүү 

заты өзүнө түрдүү коомдук түзүмдөрдү, маселен үй-

бүлөдөн тартып геосаясий түзүлүштөргө чейин кам-

тыйт. Натыйжада иденттешүү механизми тигил же 

бул социалдык иденттүүлүктүн түрүн жаратат. Белги-

лүү бир топко таандык болуу сезими адам баласынын 

эң эле күчтүү муктаждыктарынын бири деп белгиле-

сек болот. Адамдар жалгыз жашоого эмес, коомдо 

башка адамдар менен бирге мамиледе болууга жара-

ша бириккен инсандар болуп саналышат. Адамдар-

дын ортосундагы мамилелердин бекемделүүсүнѳ 

муктаждык жаралганда ишеним маселеси келип чы-

гат. Адам мамилелери эгер ишенимдин негизинде 

ишке ашса, мамиленин тараптарынын ортосунда эки 

тараптуу түшүнүшүү, бири-бирин колдоо, жардам-

дашуу ж.б. байкалат. Жамааттык сапат катары ише-

ним, мамилелердин психологиялык таасирлеринен 

кѳбүрѳѳк адамдардын ортосундагы мамилелерде 

ишке ашат. Ишеним адамдардын ортосундагы мами-

лелерде орток ишенимге таянат. 

Ошентип, социалдык ал-акыбал, ишеним инсан-

дын, социалдык коомдоштуктардын, социалдык топ-

тордун, социалдык көңүлдөрүнүн жана дүйнө тааны-

мынын бир кыйла татаал, комплекстүү жана кыймыл-

дуу көрсөткүчү катары сыпатталат. Калктын социал-

дык ал акыбалынын, ишениминин абалын карап кө-

рүү үчүн атайын индикаторлору, критерийлери, ин-

декстери бар комплекстүү инструментарий иштелип 

чыгат. 

Калктын өзүн иденттештирүүсү социалдык-эко-

номикалык, социалдык-профессионалдык, социал-

дык-саясий, социомаданий, этникалык жана башка 

талааларда жүргүзүлүшү мүмкүн. Индивиддин же 

индивиддер тобунун өзүн иденттештирүүсү алардын 

өзүнүн социалдык макамын субъективдүү баалоонун 

негизинде иш жүзүнө ашат [3]. 

Айылдыктардын өзүн социалдык иденттешти-

рүүсү биздин өзүнө өзү жогору баа берүү жөнүндөгү 

тезисибизди тастыктап турат. Айылдык жарандардын 

төрттөн бир бөлүгү (25,8%) өзүн өзүнүн айылындагы 

жогорку катмарлардын тобуна кошкон, үчтөн бир 

бөлүгүнө жакыны (31,9%) – ортодон жогорку катмар-

га, үчтөн бири (35,8%) - орто катмарга, 4,9%ы гана – 

ортодон төмөнкү катмарга жана 1%дан азыраагы - 

төмөнкү катмарга кошушкан (1-табл кара). Биздин 

көз карашыбыз боюнча бул – айылдыктардын өзүнүн 

мүмкүнчүлүктөрүн жана чыныгы абалын шайкеш 

эмес (неадекватный) баалоо катарында, негизсиз жо-

гору баалоо болуп эсептелет. Өзүнүн мартабасын баа-

лоодо өзүнүн районундагы жашоочулар менен са-

лыштырууда бир топ төмөндөп кеткени кызыгаарлык. 

Өзү жашаган районунда өзүн жогорку катмарга кош-

кондор респонденттердин болгону 1,1% гана, ортодон 

жогорку катмарга кошкондордун саны 22,6%, орто 

катмарга кошкондордун саны 51,2%, ортодон төмөн-

кү катмарга кошкондордун саны 21,5%, ал эми төмөн-

кү катмарга кошкондордун саны 2,2% түздү. Ошен-

тип, айылдыктар өзүнүн айылдаштарына салыштыр-

ганга караганда өзү жашаган райондун жашоочулары-

на салыштырууда өзүнүн мартабасы төмөндөп кетээ-

рин сезишет жана моюнга алышат. Ошону менен 

бирге бардык жаштагы топтордо баа берүү дээрлик 

тегиз бөлүштүрүлгөн. Райондун жашоочуларына са-

лыштырмалуу айылдыктар көбүнчө өздөрүн социал-

дык ортоңку катмарга кошушат жана андай баалар-

дын үлүшү өзүнүн айылына салыштырмалуу өзүнүн 

мартабасына баа берүүгө караганда бир топ жогору 

(35,8%га каршы 51,2%ды түзөт) (1-табл.). 

1-таблица 

Айылдыктардын социалдык иденттүүлүгүнүн деңгээли,  

сурамжылангандарга карата, % менен 

 

Жооптордун варианты 

Айылдыктардын социалдык иденттүүлүгүнүн деңгээли 

Өзүмдүн айылымда Өзүмдүн районумда Өзүмдүн өлкөмдө 

Эң жогорку катмар 25,8 1,1 1,2 

Ортодон жогорку катмар 31,9 22,6 6,3 

Орто катмар 35,8 51,2 29,0 

Ортодон төмөнкү катмар 4,9 21,5 30,3 

Төмөнкү катмар 0,9 2,2 20,8 

Жооп бере албайм 0,8 1,5 12,4 

 

Тескерисинче, өзүнүн мартабасын жогору деп 

баалагандардын үлүшү кескин төмөндөйт: айылда 

25,8%, райондо 1,1%. Бул факт, айылдыктар өзүнүн 

мартабасы айылга салыштырмалуу райондо төмөн ту-

раарын аңдап сезип жаткандыгын, райондун жашоо-

чуларына салыштырмалуу абалынын ылайыктуулу-

гунун төмөн экендигин субъективдүү сезе турганды-

гын айгинелейт деп ойлойбуз. 

Айылдыктардын социалдык маанайлары алар-

дын түрдүү түзүлүштөргө, топторго, инсандарга бол-

гон ишениминин деңгээлинде да билинет. Изилдөө-

нүн жыйынтыгына таянсак, сурамжыланган айыл-

дыктардын басымдуу көпчүлүгү 84,7% өз турмушун 

жакшыртуу мүмкүнчүлүгүн жалгыз гана өздөрүнөн 

көз каранды деп эсептешет. Бир кыйла азыраагы 

23,2% турмушунун жакшыруусун жалпы кыргыз бий-

лигинен көз каранды деген ойду билдиришкен; башка 

түзүлүштөргө жана топторго ишеним деңгээли бир 

кыйла төмөн. Алсак, сурамжылангандардын пикири 

боюнча, турмуштун жакшыруусу “толугу менен жа-

кын туугандардан көз каранды” деп 14,9% эсептесе 

(55,0% кандайдыр бир өлчөмдө көз каранды), “дос-

тордон, жердештерден” деп 5,6% (35,9% кандайдыр 

бир өлчөмдө көз каранды), “жумуштагы башкаруу-

чудан” 5,2% (28,6% кандайдыр бир өлчөмдө көз 

каранды), “райондук, шаардык бийликтен” 11,6% 

(30,6% кандайдыр бир өлчөмдө көз каранды), “рес-

публикалык, областтык бийликтен” 14,7% (35,4% 

кандайдыр бир өлчөмдө көз каранды) деп белгилеш-

кен (2-табл.). 

2-таблица  

Айылдыктардын патерналистикалык үмүтүнүн деңгээли, сурамжылангандарга карата % менен 

 

 

Жооптордун варианты 

Айылдыктардын патерналистикалык үмүтүнүн деңгээли 

толук көз 

каранды 

ооба көз 

каранды 

билбейм, 

айтыш кыйын 

жок көз 

каранды эмес 

эч бир көз 

каранды эмес 

Биздин өзүбүздөн 84,7 11,8 2,7 0,8 0,1 

Жакын туугандардан 14,9 55,0 15,9 11,0 3,2 

Жердештер, достордон 5,6 35,9 37,5 16,7 4,3 

Иштеги жетекчиден 5,2 28,6 35,6 23,8 6,9 

Айыл өкмөтүнүн, райондун бийликтеринен 11,6 30,6 29,8 18,0 10,0 

Областын, республиканын бийликтеринен 14,7 35,4 21,5 18,4 10,0 

Жалпы кыргыз бийликтеринен 23,2 34,7 19,0 10,7 12,5 

 

Айылдыктардын 23,8% пикири боюнча турмуш-

тун жакшыруусу жумуштагы башкаруучудан аз эле 

деңгээлде көз каранды б.а. көз каранды деле болбосо 

керек деген жоопту тандашкан. “Достордон, жердеш-

терден”, “жумуштагы башкаруучудан”, “райондук, 

республикалык бийликтен” деген жооптордун ва-

рианттары тандоодо кыйынчылык жараткан. Мындан 

сырткары “эч кандай көз каранды эмес” деген жооп-

тун варианттарын тандоо негизинен ар түрдүү дең-

гээлдеги бийликке карата чечмеленген [3]. 

Демек, айылдыктар турмуштарынын жакшыртуу 

маселесинде көбүн эсе өздөрүнө гана ишенишет, 

андан кийин гана белгилүү бир өлчөмдө жалпы 

кыргыз бийлигине ишенет. Азыраак маанайда жер-

дештерине, досторуна жана жергиликтүү бийликке 

ишеним артышат. Ошентип, айыл коомдоштугунун 

жашоосу айыл жарандарынын социалдык идентүү-

лүгү менен аныкталат: ал айылдыктардын арасында 

бир топ жогору, райондун, областтын жашоочулары 

менен өздөрүн окшоштурган айылдыктардын үлүшү 

абдан аз. Бул азыркы рыноктук шартта айыл мурда-

гыдай эле айыл коомчулугу менен жашоочу түнт 

социалдык жалпылык деп болжолдоого мүмкүнчүлүк 

берет: Кыргызстандын айылдарынын жашоочулары 

өзүнүн айылдаштарына, жакын туугандарына жана 

баарынан мурда өзүнө гана ишенүүгө көнүп калыш-

кан. Акырындап социалдык жактан көңүл калуу жа-

раянынын өнүгүүсү байкалууда – айылдыктар эч ким-

ге ишенбей калышкан жана бир гана өзүнө ишенишет. 

Бул менталдуулуктун рыноктук катмарынын тааси-

рин жана ошондой эле социалдык көңүл чөктүүлүк-

түн өөрчүгөнүн, ар түрдүү социалдык түзүлүштөргө 

жана социалдык мамиленин субъектилерине ишен-

бөөнү айгинелейт.  

Адабияттар 

1. 2020-жыл "Аймактарды өнүктүрүү, өлкөнү санарип-

тештирүү жана балдарды колдоо жылы". [электрондук 

ресурс]. http://kg.kabar.kg/news/2020-zhyl-aimaktardy-n-

kt-r-lk-n- sanaripteshtirzhana-baldardy-koldoo-zhyly/ 

2. Кыргызстандыктардын иденттүүлүгүн аныктоо боюнча 

талдоо: Кыргызстандын Түштүк аймагынын мисалын-

да. (социол. изилдөөнүн жыйынтыгы 2012-2013-жж. 

аралыгы. Манас-Түрк университети. - Б., 2015. - С. 17. 

3. Меңдибаев Н. Айыл социеталдык бүтүндүк катары өзгө-

рүлмөлүү коомдо. Монография. - Б., 2014. - С. 243-249. 

4. Национальный статистический комитет Кыргызской  

Республики. Социально-экономическое положение 

Кыргызской Республики. - Б., 2018.  

5. Национальный статистический комитет Кыргызской  

Республики. Социальные тенденции Кыргызской Рес-

публики 2012-2016. - Выпуск 13. - Б., 2018.  

 

_____________________________________ 

 

 

http://kg.kabar.kg/news/2020-zhyl-aimaktardy-n-kt-r-lk-n-%20sanaripteshtirzhana-baldardy-koldoo-zhyly/
http://kg.kabar.kg/news/2020-zhyl-aimaktardy-n-kt-r-lk-n-%20sanaripteshtirzhana-baldardy-koldoo-zhyly/

